
 
 

 
Secretariado 

Devisão Relações Publicas, Audiovisual e Documentação 
Agenda  N0 168/II 

Reuniaun Plenária Tersa-feira 27 de Janeiro de 2009 
 

Sesaun Plenária  ba  loron  ohin  nian, preside husi Presidente Parlamento 

Nacional Sr. Fernando Lasama de Araújo hamutuk ho I0 Vice Presidente Parlamento 

Nacional  Sr. Vicente da Silva Guterres, Sekertaria Mesa Sra. Maria Terezinha Viegas no 

I0 Vice Sekertaria Sra. Maria Exposto. 

Plenária  Parlamento Nasional ohin nian, participa mos husi Primeiro Ministro Sr. 

Kay Rala Xanana Gusmão no membrus  IV Governu Konstitusional.  

Periodo da Orden do Dia ho úniko assuntus  mak hanesan:  

Discussaun no votasaun ba espesialidade da Proposta de Lei n. 16/II kona ba 

(“Orçamento Geral do Estado da República Democratica de Timor Leste 2009”)   

 Presidente konvida Ministro Saúde Sr. dr. Nelson Martins atu responde 

rekomendasaun nebe mai husi Komisaun F, tuir Ministro Martins katak agora 

dadauk sira hare ona assuntus nebe Komisaun F rekomenda hanesan HIV-

SIDA, Mediko iha Sub-Distrito mais hetan suporta husi Doutor Kubano sira, 

kona ba Doutor Magistrado nebe eskola Universidade Gajah Madah – 

Jogyakarta no Universidade Diponegoro – Semarang nebe servico hamutuk ho 

Ministerio Saude, kona ba Roh Ambulacia Ministerio hatama duni iha 

Orsamento 2008 besik to’o ona no Inkubator inklui ventilador iha Ospital 

Nasional Guido Valadares iha 9, Ospital Referal Baucau iha 5 no 2 kada 

Distrito. Doutor Kubano sira Ministerio Saude koalia ona Ministerio 

Estrangeiro Kuba maibe Tuir Ministerio Estrangeiro Kuba katak Doutor 

Kubano atu ajuda Timor Leste nebe labele hasae sira nian vencimentos maibe 

Governo sei buka meios. Agora dadauk Ministerio Saude hetan ajuda maka’as 

husi Governo Korea do Sul kona ba Ekuipamentos.   



 Senhores Deputados sira halo votasaun ba Orsamento Geral Estado 2009 nebe 

aloka ba Ministerio Saude. Resultado votasaun : a favor 40, kontra 1 no 

abstensoens 21. Hodi nune’e Orsamento nebe aloka ba Ministerio Saúde 

aprovado. 

 Senhores Deputados sira halo diskusaun no votasaun ba Proposta de 

Alterasaun N0  48 (Kategoria Kapital Desenvolvimento – Rubrika Kapital 

Infra-estruturas) iha Ministerio Edukasaun. Resultado votasaun : a favor 17, 

kontra 38 no abstensoens 4. Proposta de Alterasaun ne’e la passa.  Hodi 

nune’e Proposta de Alterasaun N0 49 Prejikadu maibe Deputados Proponentes 

ba Proposta de Alterasaun N0 49 Retira. Deputados Proponente maka Sra. 

Dep. Inacio Freitas Moreira no Sr. Dep. Francisco Jeronimo husi Bankada 

Parlamentar FRETILIN. 

 Senhores Deputados sira halo votasaun ba Orsamento Geral Estado 2009 nebe 

aloka ba Ministerio Edukasaun. Resultado votasaun : a favor 40, kontra 7 no 

abstensoens 11. Hodi nune’e Orsamento nebe aloka ba Ministerio Edukasaun 

aprovado.  

Depois intervalo almoço, Plenaria priside husi Presidente Parlamento Nasional Sr. 

Fernando de Araújo Lasama hamutuk ho I0 Vice Presidente Sr. Vicente da Silva Guterres, 

II0 Vice Presidente Sra. Maria Paixão, Sekertaria Mesa Sra. Maria Terezinha Viegas no I0 

Vice Sekertaria Sra. Maria Exposto,   kontinua ho assuntus :  

 Senhores Deputados sira halo diskusaun no votasaun ba Ministerio 

Administrasaun ESTATAL no Ordenamento Territorio. Resultado votasaun : 

a favor 38, kontra 8 no abstensoens 7.  Hodi nune’e Orsamento Geral Estado 

2009 ba Ministerio Administrasaun ESTATAL no Ordenamento Territorio 

aprovado.  

 Mesa simu Proposta N0 79, 80 no 81 maibe Mesa hare Proposta tolu ne’e la 

admitido tamba failansu redaksional. Proponente ba Proposta hirak ne’e maka  

Dep. Arsenio Paixão Bano no Sr. Dep. Osorio Florindo husi Bankada 

Parlamentar FRETILIN. 

 



 Senhores Deputados sira halo  diskusaun no votasaun ba Ministerio Ekonomia 

no Desenvolvimento. Resultado votasaun : a favor 36, kontra 16 no 

abstensoens 4. Hodi  nune’e Orsamento Geral Estado 2009 nebe aloka ba 

Ministerio Ekonomia no Desenvolvimento aprovado.  

 Mesa simu duni Proposta N0 2 maibe Mesa hare katak Proposta ne’e la 

admitidi tamba failansu iha redaksaun. Proponentes maka Sr. Dep. Adriano do 

Nascimento husi Bankada Parlamentar PD no Sr. Dep. Jose Manuel 

Carrascalão husi Bankada Parlamentar ASDT. 

 Senhores Deputados sira halo diskusaun ba Orsamento Geral Estado 2009 

nebe aloka ba Ministerio Solidariedade no Sosial. Senhores Deputados sira la 

konsege halo votasaun tamba tempo to’o ona atu encerra Plenaria. Hodi 

nune’e duvidas no perguntas husi Senhores Deputados sira ba Ministra 

Solidariedade no Sosial Sra. Domingas Alves Mikato hela ba aban loron 28 

fulan Janeiro tinan 2009. 

 

Ikus liu I0 Vice Presidente Sr. Vicente da Silva Guterres encerra Plenaria ba ohin 

loron no sei kontinua fali  Kuarta-feira loron 28 fulan Janeiro tinan  2009 oras 10H00.  

